
IKTAR PROFETI MILLI SACERDOTI

Ma nafx jekk tafux, imma s-sacerdozju fit-Testment il-Qadim kien differenti hafna mis-
sacerdozju taghna llum. Is-sacerdozju fit-Testment il-Qadim kien prattikament jintiret skont in-
nisel; jigifieri jekk Zakkarija kien sacerdot, u jerga’ wkoll, jekk “Elizabetta kienet minn ulied
Aron” (Lq 1:5), ir-razza tas-sacerdoti per e¢cellenza, mela Gwanni minn bejniethom kellu johrog
jekk mhux sacerdot, isqof jew Papa. Imma ma johrogx sacerdot Gwanni. Johrog profeta.

Jiena nahseb li mhux kumbinazzjoni li geghdin ni¢¢elebraw illum il-Vgili tal-Festa tat-Twelid ta’
San Gwann il-Battista, u proprju f’dan il-mument 1-Ispirtu ta’ Alla se jinzel fik, Matthew, u fik,
Franklin. Huwa I-Ispirtu ta’ Alla li se jinzel, biex jaghmilkom l-ewwel u gabel kollox profeti.
Tghiduli, x’differenza hemm bejn sacerdot u profeta? Hemm differenza kbira hafna. Is-sacerdot
fl-ordni ta’ Melkisedek, fl-ordni tal-Levitiku, fl-ordni ta’ Aron; is-sacerdot kien mibni kollu
kemm hu fuq dak li jidher, fuq l-apparenza, fuq ir-riti; fuq dak li jaghmel, fuq il-funzjoni: fuq il-
funzjonijiet, il-festi, ic-celebrazzjonijiet; u dak kollu li jgibu maghhom, dak kollu li jidher minn
barra. Il-profeta kien differenti: kien dak li jhalli 1-Ispirtu ta’ Alla jidhol fih, ikellmu, jilluminah
fl-azzjonijiet, fl-ghazliet, fid-decizjonijiet tieghu.

Is-sacerdozju tat-Testment il-Gdid hu l-ewwel u gabel kollox Gesu Kristu, il-Profeta 1-kbir,
mimli bl-Ispirtu ta’ Alla biex isalva lill-poplu. Filwaqgt li s-sacerdot kien iwettaq il-funzjoni
tieghu fit-Tempju, allura I-hin tieghu hemm, marbut mac-cerimonji u celebrazzjonijiet tat-
Tempiju, il-profeta hafna drabi kien jispi¢¢a antagonista, ghadu tat-Tempju. Kien jispi¢c¢a jniggez
lil dawk li kontinwament jghixu fir-riti u fir-ritwalizmi tat-Tempju. Ghax il-profeta jmur ghall-
essenzjal, ghal dak li jnebbhu bih I-Ispirtu ta’ Alla, mhux ghal dak li jidher, mhux ghall-qoxra.

Allura llejla geghdin ni¢¢elebraw flimkien dan ir-rigal tal-Ispirtu Qaddis, li se jigi fikom u li se
jimliekom bih. Smajna fl-Ewwel Qari, mill-ktieb tal-Profeta Geremija, Alla jghidlu: ‘Jien
ghaziltek minn guf ommok, jien insigtek. Inti gejt b’xejn; inti gejt ghax ridtek jien u ghax xtaqtek
jien; rigal tieghi ghalik innifsek u rigal tieghi ghall-poplu. Inti zghir’. U Geremija jdur lejh u
jehidlu: “Ah, Sidi Mulej, ma nafx nitkellem, ghadni zghir” (Ger 1:6); ‘m’iniex kapaci, jiena
nibza’ minnhom’.

Ghax il-bniedem li ma ghamilx lilu nnifsu, il-bniedem li s-sacerdozju jew il-hajja taz-zwieg, jew
il-professjoni personali tieghu mhix pjan personali, mhix xi haga tieghu, imma hi risposta ghas-
sejha ta’ Alla, jibza’. Jibza’, ghax jaf li mhux kapaci. Il-bniedem li ghazel hu I-hajja tieghu, li
ghazel hu t-triq tieghu, li jhoss illi s-sacerdozju jew il-hajja mizzewga ghamilha hu, b’decizjoni
tieghu princ¢ipalment, b’mod zbaljat ghax fil-fatt ma jkunx hekk, min jahseb li hi l-ghazla tieghu
l-hajja tieghu, allura dak il-bniedem mhux se jibza’, anzi dak il-bniedem ihoss li ghandu I-
kapacitajiet, ihoss li ghandu d-dritt, ihoss li kollox huwa dovut lilu, u ma jghix l-ebda esperjenza
ta’ hajtu bhala don, bhala rigal, bhala grazzja. Jekk geghdin hawn illejla, intom gharaftu matul
dawn is-snin ta’ formazzjoni li hajjitkom hija rigal, hija don, bhall-hajja ta> Gwanni 1-Battista. La



l-genituri taghkom ma kellhom dritt ghalikom — huwa rigal moghti lilhom; imma langas intom
ma kellkom dritt ghall-vokazzjoni taghkom — hija rigal moghti lilkom. Ibqghu ghixuha bhala
rigal il-vokazzjoni, bhala don. Issiru qatt proprjetarji taghha.

Verament hadt pjacir bis-silta li ghaziltu bhala Tieni Qari, I-Ewwel Ittra ta’ San Pietru (2:18-25).
Min jaf li kollox irc¢ieva, min jaf 1i hu nnifsu hu rigal, allura naturalment m’hemmx mod iehor kif
tghix il-hajja hlief li tkun qaddej, hlief 1i taqdi, hlief li tara lil min hu l-aktar fil-bzonn, iddur lejh
biex taghtih l-ghajnuna. Imma jekk m’hemmx din il-konvinzjoni li ahna rigal ta’ Alla, 1i Alla
ghamel maghna hafna doni, allura nispi¢ccaw bhal Erodi. Hekk jibda I-Evangelju tal-lum: “Fi
zmien Erodi...” (Lg 1:5). Ghandna kontroppozizzjoni kbira: bejn Erodi, 1i jhossu s-sid tad-dinja,
il- propr]etar]u sahansitra qatel l-innocenti ghax beza’ li xi hadd jehodlu t-tron tieghu, u bejn
Gwanni 1-Battista. Gwanni sahansitra mhux talli jkun gaddej, imma lanqas jibza’ ghal rasu biex
jghid il-verita, lanqas jibza’ ghal hajtu biex ikun ta’ gadi, ta’ servizz ghall-profezija, ghall-Ispirtu
ta’ Alla li kien fih.

Nixtieq nispi¢ca din ir-riflessjoni billi nheggigkom tmorru ghall-essenzjal. Veru li 1-bidu tal-
ministeru taghkom, tad-djakonat, huwa mgezwer fil-formalita, fir-riti; imma jalla dawn ir-riti,
jalla dawn il-festi jkunu verament espressjoni tal-verita li ser issehh: 1-Ispirtu ta’ Alla li se jigi
fikom, li jigi fina, li rridu nghozzuh, inharsuh matul hajjitna, b’mod specjali permezz tar-
riflessjoni personali, permezz tat-talb, permezz tad-direzzjoni spiritwali, permezz ta’ kontinwita
tal-konfront taghna mal-Kelma ta’ Alla.

Minn hawn u ftit iehor jien se nghidilkom biex temmnu fil-Kelma, u biex ixxandru mhux dak li
tafu, mhux dak li titghallmu, imma biex ixxandru dak li temmnu, dak li tghixu. Ejjew nehduhom
bis-serjeta dawn il-kelmiet; ejjew nehduhom bhala I-missjoni vera taghna. Ejjew naghmlu mid-
djakonat, intom taghkom, ahna taghna — ghax ahna lkoll li geghdin hawn ahna djakni, u anki
intom [il-poplu] ghandkom sa certu punt id-djakonat, il-ministeru tal-qadi taghkom — servizz
fidil, 1-ewwel u gabel kollox lejn dak li jixtieq il-Missier. L-anglu lil Zakkarija, meta jkellmu fuq
il-missjoni ta’ Gwanni l-Battista, isemmilu tliet hwejjeg, u se nieqaf bihom.

L-ewwel wahda: dan it-tifel li ghad irid jitwieled “se jregga’ lil hafna minn ulied IzZrael lejn il-
Mulej Alla taghhom” (v. 16). Ejjew ingeddu r-risposta taghna, kollha kemm ahna, ghal din is-
sejha, 1-ewwel, 1-unika u I-ahhar sejha li ghandna: li nressqu I-poplu lejn Alla. Din kienet is-sejha
ta’ Gwanni: sejha li ghex b’qalbu u b’hajtu kollha.

Imbaghad ikompli 1-Anglu Gabrijel lil Zakkarija: ghad “iragga’ l-qlub tal-missirijiet lejn
uliedhom” (v. 17). Kemm hi sabiha din il-frazi! Mhux biss fir-relazzjoni tieghu ma’ Alla, mhux
biss il-bniedem fl-intimita fir-relazzjonijiet tieghu mal-Missier tas-Sema, imma wkoll fir-
relazzjonijiet bejnietna, b’mod specjali fir-relazzjonijiet familjari. X’jigifieri li jgarreb il-qlub tal-
missirijiet lejn l-ulied? Bizzejjed inharsu madwarna, u naraw kemm il-qlub tal-missirijiet huma
mbeghdin mill-ulied. Mhux verament jaghtu kas tal-ulied, mhux verament ifittxu 1-gid tal-ulied.
Araw x’jigri meta tinqala’ separazzjoni, araw x’inhu jigri nghidu ahna fejn tidhol id-droga, il-
kbar li jisfruttaw iz-zghar. Araw x’jigri nghidu ahna fejn jidhol l-alkohol, ghalkemm hemm
ligijiet u regoli li ma jbighux alkohol lil min hu taht 1-eta. Il-missirijiet li mhumiex qrib il-qlub
tal-ulied, il-missirijiet li mhumiex jifhmu l-ulied, il-missirijiet li mhumiex jaghmlu ghazliet veri
li jaghmlu 1-gid lill-ulied. U nistghu nibgghu sejrin, elf ezempju iehor. Araw x’jigri meta



nabbandunaw lit-tfal, meta nhallu lit-tfal ghal tul ta’ hin wehidhom, ghax forsi rridu dak is-sold,
jew dawk il-flus iktar milli ghandna bzonn, bl-iskuza li geghdin nahdmu ghalihom. Kellu ragun
l-anglu lil Zakkarija jghidlu li dan it-tifel ghad “iragga’ 1-qlub tal-missirijiet lejn uliedhom” (v.
17); ghax kulma jmur, b’mod spec¢jali fi Zmienna, il-qlub tal-genituri qeghdin jitbieghdu mill-
ulied.

Intom imsejhin, I-ewwel u gabel kollox, biex wara li nqarrbu lill-poplu lejn Alla, ingarrbu wkoll
lill-poplu 1-wiehed lejn l-iehor. Ghiduli intom x’jista’ jibga’ mir-relazzjonijiet jekk il-missier
jitbieghed minn ma’ ibnu. X’jigri mir-relazzjonijiet 1-ohra? Jekk 1-omm titbieghed minn bintha,
kif nista’ nippretendi li jkun hemm fedelta, li jkun hemm sigurezza fir-relazzjonijiet bejn l-adulti,
bejn iz-zghazagh, fir-relazzjonijiet li mbaghad ikunu geghdin jippjanaw biex jizzewgu? Kif jista’
jkun hemm sigurta, sens ta’ serhan il-mohh, jekk il-qlub tal-ommijiet u tal-missirijiet ikunu
mbeghdin minn tal-ulied.

Fl-ahhar, 1-Anglu Gabrijel fuq Gwanni jhabbar lil Zakkarija illi “lil dawk li ma jridux jobdu
jreggaghhom ghall-ghaqal tal-gusti” (v. 17); se jipprova jikkonvin¢ihom biex ikunu ubbidjenti.
Fi kliem iehor, se jipprova jghin lill-bnedmin, jghin lilna, sa fejn ghandna naslu, min tassew
ahna. B’xorti hazina qed nghixu f’dinja fejn il-bniedem ma ghadux jaghraf il-limiti tieghu; fejn 1-
ubbidjenza ghall-awtorita sparixxiet, ma ghadhiex tezisti; fejn kulhadd jippretendi li jkun is-sid
tieghu. Imma minbarra li ssir hsara lill-ohrajn, b’dan il-mod naghmlu hsara kbira lilna nfusna.
Minhabba f’hekk din il-firxa kbira ta’ dipressjoni, minhabba f’hekk dan l-uzu minghajr razan ta’
alkohol u sustanzi, l-uzu minghajr razan anki kultant ta’ medicini... ghax tlifna s-sens ta’
dipendenza minn Alla u minn xulxin. Tant nemmnu u tant ikkonvincejna ruhna b’mod zbaljat li
kollox jiddependi minna, li ahna m’ahna ubbidjenti lejn hadd, ma naghtu kont lil hadd, spi¢cajna
ghal kull frustrazzjoni li jkollna naqghu hazin, ma nkunux kapaci, ma nkunux nafu kif se ngibu
ruhna.

Ghalhekk din is-sejha li ghamel 1-Anglu Gabrijel, is-sejha li jaghti lil San Gwann il-Battista, din
is-sejha li se jaghti lil dan it-tfajjel li se jitwieled, ged inhoss illejla li tista’ tkun il-missjoni
taghkom, il-missjoni ta’ kull wiehed minna, imma wkoll ta’ kull wiehed u kull wahda minna.
IlIkoll kemm ahna rridu nistinkaw u nithabtu biex inqarrbu lill-bniedem lejn Alla, biex nogorbu
lejn xulxin fir-relazzjonijiet ta’ bejnietna, u biex ikollna gies tassew ta’ veru, tassew oggettiv,
tassew reali tal-persuna taghna, ta’ fejn nibda u fejn nispi¢ca jien, minghajr l-illuzjoni tal-
omnipotenza. L-Ispirtu ta’ Alla li gej fugkom jaghmilkom iktar profeti milli sacerdoti.



